Fit-Tribunal ta’ Revizjoni Amministrattiva
(Att dwar it-Taxxa fuq il-Valur Mizjud - Kap. 406 tal-Ligijiet ta’ Malta)
Magistrat
Dr. Gabriella Vella B.A., LL.D.

Rikors Nru. 107/2020VG
XXX
Vs
Kummissarju tat-Taxxi
INIlum 16 ta’ Jannar 2023
It-Tribunal,

Ra r-Rikors ipprezentat minn XXX fis-26 ta’ Novembru 2020 permezz ta’ liema jitlob li
t-Tribunal: (i) jiddikjara 1i t-tlett stimi mahruga fil-konfront tieghu mill-Kummissarju
tat-Taxxi ghall-perijodi ta’ taxxa 01.07.18-30.09.18, 01.01.19-31.03.19 u 01.04.19-
30.06.19, huma nfondati fil-fatt u fid-dritt stante li l-ammonti mitluba fihom gew
debitament imhallsa; (ii) jordna r-revoka ta’ l-imsemmija tlett stimi mahruga fil-
konfront tieghu mill-Kummissarju tat-Taxxi; (iii) jiddikjara li l-istima mahruga fil-
konfront tieghu mill-Kummissarju tat-Taxxi ghall-perijodu ta’ taxxa 01.10.18-31.12.18 fl-
ammont komplessiv ta’ €3,765.28, konsistenti faggustament fl-ammont ta’ €3,137.73 u
taxxa amministrattiva fl-ammont ta’ €627.55, hija nfondata fil-fatt u fid-dritt billi teccedi
dak li huwa realment dovut; (iv) jordna korrezzjoni fl-imsemmija stima ghall-perijodu
ta’ taxxa 01.10.18-31.12.18, fis-sens li l-aggustament favur I-Kummissarju tat-Taxxi fl-
ammont ta’ €3,137.73 jigi ridott ghal €224.55; (v) jordna konsegwentement li t-taxxa
addizzjonali fl-ammont pretiz ta’ €627.55 tigi ridotta ghal ammont li jkun relattiv ghall-
aggustament rivedut u mitlub ta’ €224.55; (vi) jordna finalment korrezzjoni fl-ammont
totali dovut lill-Kummissarju tat-Taxxi li jkun jirrifletti 1-aggustament premess u rivedut
ta’ €224.55 maghduda mieghu t-taxxa amministrattiva relattiva, bl-ispejjez kontra 1-
Kummissarju tat-Taxxi;

Ra d-dokumenti annessi mar-Rikors promotur markati Dok. “A” sa’ Dok. “K1” a fol. 4 sa’
16 tal-process;

Ra r-Risposta tal-Kummissarju tat-Taxxi permezz ta’ liema jopponi ghall-appell tar-
Rikorrent mill-istimi mahruga fil-konfront tieghu ghall-perijodi ta’ taxxa 01.07.18-
30.09.18, 01.10.18-31.12.18, 01.01.19-31.03.19, 01.04.19-30.06.19 u jitlob li l-istess jigi
michud, bl-ispejjez kontra r-Rikorrent, u minflok l-imsemmija stimi jigu ikkonfermati
stante li: (i) in linea preliminari, l-appell tar-Rikorrent huwa rritu u null in kwantu

tardiv; (ii) fil-mertu, 1-aggravji fuq liema r-Rikorrent jibbaza l-appell tieghu mill-istimi
in kwistjoni huma ghal kollox infondati fil-fatt u fid-dritt. Ghalkemm taxpayer
jissottometti d-denunzja/denunz;ji tat-taxxa tieghu, kif obbligat li jaghmel ai termini tal-
Ligi, il-Kummissarju tat-Taxxi ma huwiex prekluz milli jivverifika d-denunzja/denunzji
tat-taxxa hekk sottomessi. In oltre d-dritt ta’ kreditu ghal Input Tax ma huwiex dritt
awtomatiku tat-taxpayer izda huwa regolat bil-Ligi u d-dokumentazzjoni provduta in
sostenn ta’ tali kreditu ghandha tkun konformi ma’ dak provdut fit-Tnax-il Skeda tal-
Kap.406 tal-Ligijiet ta’ Malta;

Ra d-dokumenti annessi mar-Risposta tal-Kummissarju tat-Taxxi markati Dokk. “A” sa’
Dok. “E2” a fol. 26 sa’ 44 tal-process;

Ra li waqt is-seduta ta’ 1-4 ta’ Frar 2021, il-partijiet kontendenti gablu li in vista ta’ 1-
eccezzjoni tat-tardivita ta’ l-appell sollevata mill-Kummissarju tat-Taxxi, it-Tribunal
ghandu jittratta u jiddeciedi tali e¢cezzjoni qabel ma jittratta 1-appell tar-Rikorrent fil-
mertu. Ra li waqt l-imsemmija seduta giet ordnata l-inverzjoni tal-provi, limitatament
ghall-e¢cezzjoni tat-tardivita sollevata mill-Kummissarju tat-Taxxi, b’dana 1i jibda bil-
provi l-ewwel l-imsemmi Kummissarju tat-Taxxi;

Sema’ x-xhieda ta’ Roderick Zammit Randich, in rapprezentanza tal-Kummissarju tat-
Taxxi, moghtija waqt is-seduta ta’ I-4 ta’ Frar 20212 u ra d-dokumenti esebiti minnu
flimkien markati Dok. “RZR” a fol. 52 sa’ 59 tal-process, ra’ l-affidavits ta’ Matthias
Cortis, Nathalie Cortis u ta’ 1-Avukat Dr. Kenneth Cutajar markati rispettivament Dok.
“MC”, Dok. “NC” u Dok. “KC”, esebiti mir-Rikorrent permezz ta’ Nota pprezentata fis-6
ta’ Mejju 2021 a fol. 65 sa’ 69 tal-process u ra d-dokument anness ma’ 1-affidavit ta’ 1-
Avukat Dr. Kenneth Cutajar markat Dok. “KC1” a fol. 70 tal-process, ra d-dokument,
ossia envelope markat Dok. “N1”, esebit mir-Rikorrent permezz ta’ Nota pprezentata fit-
3 ta’ Mejju 2022 a fol. 84 u 85 tal-process, sema’ x-xhieda ta’ Carmen Scerri Lauri, in
rapprezentanza ta’ Maltapost p.l.c., moghtija waqt is-seduta tat-3 ta’ Mejju 20223 u ra d-
dokument esebit minnha markat Dok. “MP” a fol. 83 tal-process;

Ra n-Nota ta’ Sottomissjonijiet tal-Kummissarju tat-Taxxi4 relattiva ghall-e¢c¢ezzjoni tat-
tardivita ta’ l-appell sollevata minnu u ra n-Nota Responsiva tar-Rikorrent ukoll relattiva
ghall-imsemmija e¢c¢ezzjoni tat-tardivita sollevata mill-Kummissarju tat-Taxxis;

Ra n-Nota pprezentata mill-Kummissarju tat-Taxxi fit-12 ta’ Jannar 2023 a fol. 110 u 111
tal-process;

Ra l-atti kollha tal-kawza;
Ikkunsidra:
Permezz ta’ erba’ stimi mahruga ghall-perijodi ta’ taxxa 01.07.18-30.09.18, 01.10.18-

31.12.18, 01.01.19-31.03.19 U 01.04.19-30.06.19°, il-Kummissarju tat-Taxxi jesigi hlas
minghand ir-Rikorrent tas-somma komplessiva ta’ €5,168.95 rapprezentanti taxxa,

1 Fol. 51 tal-process.

2 Fol. 60 u 61 tal-process.

3 Fol. 86 sa’ 88 tal-process

4 Fol. 90 sa’ 100 tal-process.

5 Fol. 103 u 104 tal-process.

6 Dok. “E1” a fol. 40 sa’ 43 tal-process.



flimkien mas-somma komplessiva ta’ €1,033.80 rapprezentanti taxxa amministrattiva,
flimkien b’kollox ammontanti ghal €6,202.75.

Ir-Rikorrent hassu aggravat bil-hrug ta’ l-imsemmija stimi fil-konfront tieghu u
interpona appell minnhom ghal quddiem dan it-Tribunal permezz ta’ liema jitlob 1i t-
Tribunal: (i) jiddikjara li t-tlett stimi mahruga fil-konfront tieghu mill-Kummissarju tat-
Taxxi ghall-perijodi ta’ taxxa 01.07.18-30.09.18, 01.01.19-31.03.19 U 01.04.19-30.06.19,
huma nfondati fil-fatt u fid-dritt stante li l-ammonti mitluba fihom gew debitament
imhallsa; (ii) jordna r-revoka ta’ l-imsemmija tlett stimi mahruga fil-konfront tieghu
Kummissarju tat-Taxxi ghall-perijodu ta’ taxxa 01.10.18-31.12.18 fl-ammont komplessiv
ta’ €3,765.28, konsistenti faggustament fl-ammont ta’ €3,137.73 u taxxa
amministrattiva fl-ammont ta’ €627.55, hija nfondata fil-fatt u fid-dritt billi teccedi dak
li huwa realment dovut; (iv) jordna korrezzjoni fl-imsemmija stima ghall-perijodu ta’
taxxa 01.10.18-31.12.18, fis-sens li l-aggustament favur 1-Kummissarju tat-Taxxi fl-
ammont ta’ €3,137.73 jigi ridott ghal €224.55; (v) jordna konsegwentement li t-taxxa
addizzjonali fl-ammont pretiz ta’ €627.55 tigi ridotta ghal ammont li jkun relattiv ghall-
aggustament rivedut u mitlub ta’ €224.55; (vi) jordna finalment korrezzjoni fl-ammont
totali dovut lill-Kummissarju tat-Taxxi li jkun jirrifletti 1-aggustament premess u rivedut
ta’ €224.55 maghduda mieghu t-taxxa amministrattiva relattiva.

Huwa jibbaza l-appell tieghu mill-istimi mahurga kontrih ghall-perijodi ta’ taxxa
01.07.18-30.09.18, 01.10.18-31.12.18, 01.01.19-31.03.19 U 01.04.19-30.06.19 fuq is-
segwenti aggravji: (i) l-ammonti pretizi mill-Kummissarju tat-Taxxi permezz ta’ l-istimi
mahurga fit-28 ta’ Settembru 2020 ghall-perijodi ta’ taxxa 01.07.18-30.09.18, 01.01.19-
31.03.19 u 01.04.19-30.06.19, in segwitu ghall-hrug ta’ stimi provizorji ghall-istess
perijodi ta’ taxxa fil-31 ta’ Lulju 2007, gew kollha mhallsa fid-9 ta’ Settembru 2020 skond
l-ircevuti annessi mar-Rikors promotur markati Dok. “A”, “B” u “C”7; (ii) mill-ammont
pretiz mill-Kummissarju tat-Taxxi permezz ta’ l-istima mahruga fil-konfront tieghu
ghall-perijodu ta’ taxxa 01.10.18-31.12.18, huwa biss l-ammont ta’ €224.55 li ma kienx
dovut lilu bhala kreditu ghal Input Tax u ghaldagstant tali ammont hekk pretiz mill-
Kummissarju ghandu jonqos minn €3,137.73 ghal €224.55, bit-taxxa amministrattiva
relattiva tonqos ukoll.

IlI-Kummissarju tat-Taxxi jopponi ghall-appell tar-Rikorrent mill-istimi mahruga fil-
konfront tieghu ghall-perijodi ta’ taxxa 01.07.18-30.09.18, 01.10.18-31.12.18, 01.01.19-
31.03.19 U 01.04.19-30.06.19 u jitlob li l-istess jigi michud u minflok I-imsemmija stimi
jigu kkonfermati stante li: (i) in linea preliminari, l-appell tar-Rikorrent huwa rritu u
null in kwantu tardiv; (ii) fil-mertu, l-aggravji fuq liema r-Rikorrent jibbaza l-appell
tieghu mill-istimi in kwistjoni huma ghal kollox infondati fil-fatt u fid-dritt. Ghalkemm
taxpayer jissottometti d-denunzja/denunzji tat-taxxa tieghu, kif obbligat li jaghmel ai
termini tal-Ligi, il-Kummissarju tat-Taxxi ma huwiex prekluz milli jivverifika d-
denunzja/denunzji tat-taxxa hekk sottomessi. In oltre d-dritt ta’ kreditu ghal Input Tax
ma huwiex dritt awtomatiku tat-taxpayer izda huwa regolat bil-Ligi u d-
dokumentazzjoni provduta in sostenn ta’ tali kreditu ghandha tkun konformi ma’ dak
provdut fit-Tnax-il Skeda tal-Kap.406 tal-Ligijiet ta’ Malta.

7 Fol. 4 sa’ 6 tal-process.



Permezz ta’ Nota pprezentata fit-12 ta’ Jannar 20238, il-Kummissarju tat-Taxxi
ikkonferma li 1-ammonti indikati fl-istimi mahruga fil-konfront tar-Rikorrenti ghall-
perijodi ta’ taxxa 01.07.18-30.09.18, 01.01.19-31.03.19 U 01.04.19-30.06.19, gew
effettivament imhallsa mir-Rikorrent u li ghaldagstant il-pretensjoni tieghu fil-konfront
tar-Rikorrent hija ghas-somma ta’ €3,765.28 rapprezentanti t-taxxa u taxxa
amministrattiva mitluba bl-istima ghall-perijjodu ta’ taxxa 01.10.18-31.12.18.
Madanakollu pero l-istess Kummissarju ghadu ged jinsisti fuq l-e¢¢ezzjoni tat-tardivita
ta’ l-appell tar-Rikorrent.

Il-partijiet kontendenti qablu li t-Tribunal jittratta u jiddetermina l-ec¢éezzjoni
preliminari tat-tardivita ta’ l-appell sollevata mill-Kummissarju tat-Taxxi qabel ma
jittratta l-appell tar-Rikorrent fil-mertu. Ghaldagstant, b’din id-dec¢izjoni ser tigi trattata
u deciza l-e¢cezzjoni preliminari tat-tardivita ta’ 1-appell sollevata mill-Kummissarju tat-
Taxxi.

Ai termini tal-Partita 2 tad-Disa’ Skeda tal-Kap.406 tal-Ligijiet ta’ Malta, appell minn
stima/stimi mahruga mill-Kummissarju tat-Taxxi fil-konfront ta’ taxpayer ghandu jigi
intavolat entro t-terminu ta’ tletin gurnata mid-data tan-notifika ta’ l-avviz li kontrih
isir l-appell.

Ai termini ta’ I-Artikolu 72(3) tal-Kap. 406 tal-Ligijiet ta’ Malta, kull avviz li huwa
mehtieg li jinghata mill-Kummissarju jew minn xi persuna ohra taht dan l-Att jista’jigi
notifikat lill-persuna sew personalment sew billi jintbaghat bil-posta. Kemme-il darba
ma tingiebx prova kuntrarja, notifika ta’ avviz mibghut bil-posta tkun ippruvata
permezz ta’ evidenza li dak l-avviz kien gie indirizzat u impostat sew u ghandu jitqies
lijkun gie notifikat, fil-kaz ta’ indirizz f Malta mhux iktar tard mit-tielet jum li jigi wara
[-jum meta dan ikun gie impostat, u fil-kaz ta’ indirizz barra minn Malta fil-jum li jigi
wara dak il-jum meta l-avviz kien jigi ricevut fil-kors ordinarju tal-posta. ...

Mix-xhieda ta’ Roderick Zammit Randich moghtija waqt is-seduta ta’ 1-4 ta’ Frar 20219,
jirrizulta 1i l-istimi mahruga mill-Kummissarju tat-Taxxi fil-konfront tar-Rikorrent
ghall-perijodi ta’ taxxa 01.07.18-30.09.18, 01.10.18-31.12.18, 01.01.19-31.03.19 u
01.04.19-30.06.19 inhargu ghan-notifika lill-imsemmi Rikorrent permezz tas-servizz
postali, tramite pero posta registrata, hekk kif jirrizulta mill-Advice of Receipt -
Registered Mail relattiva’. Minn din 1-AR Card jirrizulta li ghall-istimi in kwistjoni
iffirma Matthias Cortis, detentur tal-Karta ta’ 1-Identita bin-Numru 0223905(L), li mill-
provi prodotti mir-Rikorrent stess jirrizulta li huwa iben ir-Rikorrent u li fiz-zmien in
kwistjoni kellu hmistax-il sena.

Ai termini tar-Regolament 33 tar-Regolamenti dwar Servizzi Postali (Generali),
Legislazzjoni Sussidjarja 254.01, mal-kunsinna ta’ oggett postali registrat, l-indirizzat,
ir-rapprezentant tieghu, jew membru tal-familja tieghu ghandu, sakemm ma
Jjinghatawx istruzzjonijiet kuntrarji lill-provditur ta’ servizz universali involut mill-
indirizzat, jaghti ricevuta tieghu bil-miktub lill-providtur tas-servizz universali; Izda
meta dik ir-ricevuta ma tinghatax, l-oggett postali ghandu jitqies li ma jkunx gie
kunsinnat. It-Tribunal izid josserva li ai termini ta’ I-Artikolu 187(1) tal-Kap.12 tal-
Ligijiet ta’ Malta, senjatament ta’ I-ewwel proviso ta’ l-imsemmi provvediment tal-Ligi,

8 Fol. 110 u 111 tal-process.
9 Fol. 60 u 61 tal-process.
10 Fol. 52 tal-process.



notifika ta’ skrittura ma tistax tithalla fidejn persuna ta’ eta’ ta’ inqas minn erbatax-il
sena.

Fid-dawl tal-fatt li l-istimi tqassmu bil-posta registrata, thallew f'idejn iben ir-Rikorrent,
li fiz-zmien in kwistjoni kellu hmistax-il sena, ghandu jsegwi li n-notifika ta’ 1-istimi
mertu ta’ dawn il-proceduri lir-Rikorrent kienet wahda legalment valida u korretta. L-
imsemmija stimi gew notifikati fl-24 ta’ Ottubru 2020 - hekk kif jirrizulta mill-AR
Card a fol. 52 tal-process - u ladarba n-notifika kienet wahda valida, it-terminu ta’ tletin
gurnata ghall-prezentata ta’ appell mill-istimi in kwistjoni beda jiddekorri minn
dakinhar u skada nhar it-Tnejn 23 ta’ Novembru 2020. L-appell odjern pero gie
ipprezentat fis-26 ta’ Novembru 2020 u ghaldagstant isegwi li bhala fatt gie ntavolat
tardivament.

Matthias Cortis pero jikkontendi li ghalkemm huwa ffirma dokument li ghaddietlu I-
pustiera fl-24 ta’ Ottubru 2020, huwa rritornalha dak id-dokument u lilu ma hallietlu
xejn. Fir-rigward, fl-affidavit tieghu Matthias Cortis jiddikjara b’referenza ghal dan I-
appell ta’ missieri u partikularment breferenza ghad-dokument Advice of Receipt -
Registered Mail, jien nikkonferma li ged naghraf il-firma tieghi kif ukoll ismi b’ittri
kbar u n-numru tal-karta ta’ l-identita miktuba minni stess. Niftakarni niffirma dan
id-dokument wara li ghaddituli l-pustiera fid-dar tal-genituri. Dan id-dokument juri li
Jjiena ffirmajtu fl-24 ta’ Ottubru 2020, li habat is-Sibt u niftakar sew bla ebda dubju li
filwagqt li ghaddejtu lura lill-pustiera wara li ffirmajtu, hija febda hin la qabel il-firma
u langas wara ma ghaddielti xi ‘envelope” li ghandu xjagsam ma’ dak Ul iffirmajt
ghalih. Ma tatni xejn.

Nathalie Cortis, mart ir-Rikorrent, tikkontendi li kienet hi li fit-28 ta’ Ottubru 2020
gabret l-istimi mahruga mill-Kummissarju tat-Taxxi fil-konfront ta’ zewgha, mill-uffi¢ju
postali ta’ Haz-Zebbug. Fl-affidavit2 taghha tiddikjara li jiena niehu hsieb il-karti li
ghandhom xjagsmu max-xoghol ta’ zewgi r-rikorrent XXX, partikolarment rigward
xogholu part-time ta’ trobbija ta’ flieles li huwa ibiegh bhala tigieg ghall-qatla. Fir-
rigward ta’ dak li ghandu xjagsam mal-VAT u hwejjeg ohra relatati ma’ l-imsemmi
xoghol, minn Lulju ta’ l-2019, bdejna ninqdew bis-servizzi ta’ l-Avukat Kenneth
Cutajar. Ghar-rigward ta’ dan l-appell ta’ zewgsi, jien kont gbart l-ittra indirizzata lilu
datata 19 ta’ Ottubru 2020 tal-Kummissarju tat-Taxxi, bl-erba’ “Stimi ta’ VAT”
mahruga fit-28 ta’ Settembru 2020, mill-uffiééju tal-Posta fHaz-Zebbug. Li rrid
nenfasizza hu li dawn il-karti jiena zgura li gbarthom mill-Posta nhar l-Erbgha 28 ta’
Ottubru 2020.

Dak affermat minn Matthias Cortis u Nathalie Cortis gie kontradett minn Carmen Scerri
Lautier, in rapprezentanza tal-Maltapost, illi fis-seduta tat-3 ta’ Mejju 20223, ghall-
mistogsa huwa possibbli mill-esperjenza taghkom illi pustiera tmur b’dokument,
tghaddi [-advice slip u jigi ffirmat l-advice slip, pero d-dokument ma jinghatax lill-
individwu u jingabar at some later date mill-ufficéju taghkom kif ged tghid Nathalie
Cortis wiegbet le ged naraha kemmxejn stramba ghar-raguni illi [-AR tkun imwahhla
bl-istapler. Jigifieri mela jiena se naghtik l-envelope, ha tiffirmali fuq l-isticker, ha
iddawraha u ha tiffirma fuq I-AR, jien ha nehodlok I-AR - li hija l-pink card - u l-isticker
u l-envelope se tibga’ ghandek u m’ghandix ghalfejn inzomm l-envelope la inti
iffirmajtli ghalih. Jekk inti ma ffirmajtlix ghalih, le. Imma fdan il-kaz partikolari,

11 Dok. “MC” a fol. 66 u 67 tal-process.
12 Dok. “NC” a fol. 68 tal-process.
13 Fol. 86 sa’ 88 tal-process.



infatti gejt naqgra fid-dubju rigward is-sinjura fejn ged tghid “mort ghalih fit-287, I-
envelope in partikolari din ir-reqistrata fejn ged nara li vera hawn [-AR card, giet
imqgassma fl-24, jigifieri anke fit-track and trace, fl-24 tidher imqgassma. ... Ahna
ovvjament nimxu bir-registration number minhabba d-data protection u ma nistghux
inzommu l-ismijiet tan-nies. Mela meta jiena se mmur infittex fuq dak in-numru tar-
registru li tajtuni I-RR418960993MT, dak jidher li lanqas biss resaq lejn l-uffi¢ju
postali ta’ Haz-Zebbug. Mela malli hareg ghat-tqassim, dan mar bih il-pustier first
attempt jigifieri ghand il-klijent, habbat, min fetah iffirmalu, tah l-envelope, tah I-
isticker u fdan il-kaz kien hemm [-AR ghax ovvjament ahna ma nkunux nafu li hemm
[-AR ghaliex dik hija additional information illi really and truly m’ghandniex bzonn
inkunu nafu ghax dik hija additional service u l-kaz inghalaq hemmbhekk jigifieri hemm
a total normal delivery. Infatti anke meta fit-tahrika rajt semmejtuli t-28, jiena certu
domandi ghamilthom ghaliex dik tgassmet jigifieri kieku se mai l-envelope, ejja niehdu
ezempju illi l-envelope telaq il-branch, il-counter, il-klijent irid juri avviz. ... mhux se
mmur jien “Ghandek xi haga ghal Carmen Scerri Lautier?” u nitlag. Minghajr ma nuri
[-avviz, mhu se niehu xejn. Issa jekk jien se nohrog dak l-avviz bhala pustier, dak se jigi
skenjat fil-process tas-sistema tat-track and trace fejn jien se nghid ghalfejn hrigt l-
avviz jew ghall-argument “client not at home” jew whatever. Anke jekk jigi refused per
ezempju, ahna ngieghlu lill-klijent jiffirma li hu irrifjutah, niktub li huwa refused
imbaghad fdak il-kaz imur ‘return to sender’. Jigifieri tat-28 ged naraha naqra
stramba sakemm mhux ged talludi forsi ghal xi registrata ohra ghax it-track and trace
- esebita bhala Dok. “MP” a fol. 83 tal-process - tidher tqassima normali fl-24.

Mix-xhieda ta’ Carmen Scerri Lautier jirrizulta ferm evidenti li dak affermat minn
Matthias Cortis u minn Nathalie Cortis ma huwiex minnu. L-istimi mahruga mill-
Kummissarju tat-Taxxi fil-konfront tar-Rikorrent gew debitament notifikati fl-24 ta’
Ottubru 2020 u ghaldagstant 1-appell mill-imsemmija stimi kellu jigi ntavolat sat-23 ta’
Novembru 2020, bil-konsegwenza li 1-appell odjern, ipprezentat fis-26 ta’ Novembru
2020, huwa tardiv u per konsegwenza rritu u null.

Dan il-fatt gie rikonoxxut mir-Rikorrent stess tant li fin-Nota Responsiva4 tieghu
jissottometti li rigward in-notifika lill-esponenti ta’ l-erba’ ‘Stimi ta’ VAT, tenut kont
tal-“Advice of Receipt” prezentat mill-appellat, liema dokument jindika li fl-24 ta’
Ottubru 2020 Matthias Cortis, iben l-appellant ha fidejh dawn id-dokumenti, tad-
dokument Track your item u tax-xhieda ta’ l-ufficjal tal-Maltapost Carmen Scerri
Lautier moghtija fl-ahhar seduta tat-3 ta’ Mejju 2022, jidher illi dawn l-erba’ stimi
gew verament notifikati lill-appellant fl-24 ta’ Ottubru 2020 u b’hekk
gjaladarba r-rikors ta’ l-appell gie prezentat fis-26 ta’ Novembru 2020,
Jjidher Ui l-e¢éezzjoni ta’ l-appellat tat-tardivita tar-rikors u konsegwenti
rritwalita u nullita tar-rikors in toto hija ben sostnuta’s.

Fid-dawl ta’ dak kollu osservat jirrizulta li 1-ec¢ezzjoni tat-tardivita ta’ l-appell tar-
Rikorrent hija gustifikata u b’hekk jisthoqq li tigi milqugha. B’konsegwenza ta’ dan it-
Tribunal necessarjament ghandu jastjeni milli jiehu konjizzjoni ta’ 1-appell tar-Rikorrent
fil-mertu.

Nonostante dak appena konkluz pero t-Tribunal ihoss li ghandu josserva li fid-dawl tan-
Nota tal-Kummissarju tat-Taxxi pprezentata fit-12 ta’ Jannar 2023, l-istess

14 Fol. 103 u 104 tal-process.
15 Enfasi tat-Tribunal.
16 Fol. 110 u 111 tal-process.



Kummissarju llum ghandu pretensjoni fil-konfront tar-Rikorrent biss in kwantu
rigwarda l-istima ghall-perijodu ta’ taxxa 01.10.18-31.12.18 u b’hekk ghall-valur ta’
€3,765.28, stante li kif ammess mill-istess Kummissarju l-ammonti pretizi bl-istimi
mahruga fil-konfront tar-Rikorrent ghall-perijodi ta’ taxxa 01.07.18-31.09.18, 01.01.19-
31.03.19 U 01.04.19-30.06.19 gia thallsu fl-intier taghhom mill-istess Rikorrent.
Ghaldagstant, it-Tribunal jaghmel rakkomandazzjoni lill-Kummissarju tat-Taxxi sabiex
minkejja d-decizjoni li 1-appell tar-Rikorrent - liema appell huwa wkoll mill-istimi ghall-
perijodi ta’ taxxa 01.07.18-31.09.18, 01.01.19-31.03.19 U 01.04.19-30.06.19 - huwa tardiv,
il-pagament ta’ l-ammonti pretizi bl-imsemmija stimi ghall-perijodi ta’ taxxa 01.07.18-
31.00.18, 01.01.19-31.03.19 U 01.04.19-30.06.19 gia effettwat mir-Rikorrent ma jigix
injorat u konsegwentement jistieden lill-Kummissarju tat-Taxxi biex ma jibgax jinsisti
fuq il-hlas ta’ l-istimi ghall-perijodi ta’ taxxa 01.07.18-31.09.18, 01.01.19-31.03.19 u
01.04.19-30.06.19.

Ghal dawn ir-ragunijiet, izda bla pregudizzju ghar-rakkomandazzjoni u stedina hawn
appena maghmula lill-Kummissarju tat-Taxxi, it-Tribunal jaqta’ u jiddeciedi billi jilga’ 1-
ecCcezzjoni tat-tardivita ta’ l-appell tar-Rikorrent sollevata mill-istess Kummissarju tat-
Taxxi u konsegwentement jiddikjara li dan l-appell huwa rritu u null.

B’konsegwenza ta’ dan it-Tribunal jastejni milli jiehu konjizzjoni ta’ l-appell tar-
Rikorrent fil-mertu.

L-ispejjez ta’ dawn il-proceduri ghandhom jigu sopportati interament mir-Rikorrent.

Ai termini tal-Partita 2(4) tad-Disa’ Skeda tal-Kap.406 tal-Ligijiet ta’ Malta, it-Tribunal
jordna li kopja ta’ din is-sentenza tigi notifikata lir-Rikorrent.

